
ПРЕЗИДЕНТ ҲИНДИСТОН 
БОШ ВАЗИРИГА 

ТАБРИК ЙЎЛЛАДИ 
Қасим-Жўмарт Тўқаев Нарендра Модини Ҳиндис-

тон Республикаси Бош вазири этиб қайта сайлангани 
билан табриклади.

Давлат раҳбари бундай юксак лавозимга қайта сай-
лангани Ҳиндистон халқининг Нарендра Модининг узоқ-
ни кўзлаб олиб бораётган сиёсатига мустаҳкам ишончи 
ва қўллаб-қувватлашидан далолат эканини таъкидлади.

«Ишончим комилки, Ҳиндистон сизнинг оқилона раҳ-
барлигингиз остида иқтисодиёти жадал ривожланаётган 
давлатлардан бири сифатида янги ютуқларга эришади. 
Қозоғистон Ҳиндистон билан узоқ муддатли стратегик 
шерикликни юксак қадрлайди. Икки давлат ўртасидаги 
ҳамкорлик халқларимизнинг мустаҳкам дўстлиги, умумий 
қадриятлар ва яқин муносабатларга асосланади», дейи-
лади телеграммада.

Қ. Тўқаев Нарендра Модига барча эзгу ишларида 
муваффақият, дўст Ҳиндистон халқига эса фаровонлик 
тилади.

Akorda.kz.

 Президент

Давлат раҳбари “Атлети-
ко Мадрид” футбол клуби 
президенти Энрике Сере-
со Торресни қабул қилди. 
Президентга мамлакатда 
“Атлетико Мадрид” футбол 
академиясини очиш лойи-
ҳаси тақдим этилди.

Қасим-Жўмарт Тўқаев Испа-
ния клуби футбол оламида улкан 
обрўга эга эканлигини таъкид-
лаб, Энрике Сересо Торресга 
Қозоғистонда ушбу спорт турини 
ривожлантиришга қизиқиш бил-
диргани ва тажриба алмашгани 
учун миннатдорчилик билдирди.

Давлат раҳбарининг таъкид-
лашича, Қозоғистонда футболни 
ривожлантиришга алоҳида эъти-
бор қаратилмоқда.

Ҳозир мамлакатдаги спорт 
мактаблари ва футбол клубла-
рида 40 мингга яқин бола “мил-
лионлар ўйини”  билан шуғуллан-
моқда.

Шунингдек, инфратузилма ях-
шиланиб, янги ўйингоҳлар барпо 
этилмоқда.

Қ. Тўқаев давлат футболни 
ривожлантиришга қаратилган 
ушбу ташаббусни ҳар томонлама 
қўллаб-қувватлашга тайёр экан-
лигини, Энрике Сересо Торрес 
дунёнинг кўплаб мамлакатлари-
да «Атлетико Мадрид» футбол 
академияси очилганини айтди.

Академияда иқт идорли фут-

болчиларни тарбиялаш билан 
бирга, уларни жаҳон футбол ли-
галарига олиб чиқиш мақсадида 
илғор тажрибаларни амалиётга 
татбиқ этиш, мураббий ва устоз-
ларнинг малакасини оширишга 
эътибор қаратилмоқда.

“Атлетико Мадрид” футбол 
академияси Алмати вилояти Тал-

ғар шаҳридаги «Akbulak» олим-
пия маркази негизида ташкил 
этилади.

Учрашув якунида Энрике Се-
ресо Торрес Қ. Тўқаевга “Атлети-
ко Мадрид” футболчилари даст-
хати туширилган футболкани 
совға қилди.

                                 Akorda.kz.

ЧЕГАРАДАГИ ТИРБАНДЛИККА 
НИМА САБАБ?

ҚР Миллий хавфсизлик қўмитасининг Чегара хиз-
мати Ўзбекистон Республикаси билан чегарадаги 
алоҳида назорат-ўтказиш пунктларида одамлар ва 
транспорт воситаларининг тўпланиши қайд этилга-
нини маълум қилди.

Бу ҳолат “Жібек жолы” ўтказиш пунктининг туташ ҳу-
дудидаги “Ғишт кўприк” бекатида қурилиш ишлари ва йўл 
қопламасини кенгайтириш билан боғлиқ. Қозоғистоннинг 
“Тажен”, “Атамекен” ва “Қазиғурт” чегара пунктларида 
ҳам таъмирлаш ишлари олиб борилмоқда, “Қапланбек” 
назорат-ўтказиш пункти ҳам шу сабабларга кўра ёпил-
ган.

“Давлат чегараси орқали ўтадиган бошқа назорат-
ўтказиш пунктлари меъёрий тартибда ишламоқда. Шу 
боис, сафарингизни олдиндан режалаб, тирбандлик мав-
жуд бўлмаган назорат-ўтказиш пунктлари орқали ўтишни 
сўраймиз”, дейилади МХҚ матбуот хизмати хабарида.

МАНЗИЛЛИ ИЖТИМОИЙ ЁРДАМ: 
У КИМЛАРГА ВА ҚАНДАЙ ТАЙИНЛАНАДИ?

Қозоғистон Республикаси Меҳнат ва аҳолини иж-
тимоий муҳофаза қилиш вазирлигининг маълумот-
ларига кўра, жорий йилнинг уч ойида 58,8 минг оила 
(312 минг киши) манзилли ижтимоий ёрдам олди. 
Шундай қилиб, давлат томонидан қўллаб-қувватлан-
ган чора-тадбирлар туфайли жами 58 минг 445 оила 
қашшоқликдан чиқди.

Ўтган йил натижаларига кўра, Туркистон вилоятида 27 
минг оила (23,7 фоиз) манзилли ижтимоий ёрдам олган. 
Иккинчи ўринни 12,7 минг оила билан Шимкент шаҳри 
(11,2 фоиз), кейинги ўринларни 9,5 минг оила билан Ал-
мати (8,3 фоиз), Қизилўрда вилояти 9,4 минг оила (8,2 
фоиз) эгаллади. Улитов, Атиров ва Шимолий Қозоғистон 
вилоятларида эса манзилли ижтимоий ёрдам олувчи ои-
лалар сони кам.

Вазирлик маълумотларига кўра, манзилли ижтимоий 
ёрдам кўпроқ болаларга (65,4 фоиз), ишлаётган фуқа-
роларга (15,1 фоиз), болалар, қариялар ва ногиронларга 
бириктирилган шахсларга (12,4 фоиз) берилади, қолган 
7,1 фоизи эса фуқароларнинг бошқа тоифаларига тегиш-
ли.

 Манзилли ижтимоий ёрдам қуйидаги ҳолларда тайин-
ланади:

- даромади энг паст яшаш минимумининг 70 фоизидан 
ошмайдиган фуқароларга ҳар чоракда ижтимоий ёрдам;

- кам таъминланган оилалардаги 1 ёшдан 6 ёшгача 
бўлган ҳар бир фарзанд учун 1,5 ОҲК миқдорида ойлик 
қўшимча тўлов;

- иш билан таъминлаш, ўқитиш, ўз бизнесини очиш ис-
тагида бўлган оилаларга грантлар ва шу каби ижтимоий 
ёрдам бериш.

         24.kz.     

Қозоғистон, Қирғизистон ва Ўзбекистон “Қамбар-
ота” ГЭС-1 қурилиши лойиҳаси бўйича ҳамкорлик 
шартномасини имзолади.

Қозоғистоннинг ўнта олий ўқув юрти талабалари ишти-
рокида Сатбаев университети (Жамбил вилояти)да Гео-
логия фани бўйича биринчи Республика универсиадаси 
ўтмоқда.

Қозоғистонда “Атлетико Мадрид” 
футбол академияси очилади

“ªамбарота” ГЭС учта 
давлат томонидан ºурилади
ҚОЗОҒИСТОН ҚАМБАРОТА ГИДРОЭЛЕКТР СТАНЦИЯСИНИ

 ҚУРИШ БЎЙИЧА ШАРТНОМА ИМЗОЛАДИ

Венада ўтган халқаро 
энергетика сармоявий анжу-
манида Қозоғистон, Қирғи-
зистон ва Ўзбекистон ўртаси-
да Норин дарёсида “ГЭС-1” 
қурилиши бўйича идоралара-
ро битим имзоланди.

Қирғизистон Республикаси 
Вазирлар маҳкамаси матбуот 
хизмати хабарига кўра, хал-
қаро тадбирда “ГЭС-1” қури-
лиши бўйича Мувофиқлашти-
рувчи сармоявий қўмита ҳам 
тузилган. Унинг таркибига 
Жаҳон банки, ОПEК – нефть 
экспорт қилувчи давлатлар 
ташк илоти жам ғармас и, 
Осиё тараққиёт банки, Осиё 
инфратузилма сармояла-
ри банки, Ислом тараққиёт 
банки, Европа тикланиш ва 

тараққиёт банки ва бошқалар 
кирди. Ушбу қўмитанинг би-
ринчи сессияси шу йил кузда 
ўтади.

Станциянинг қуввати 1860 
мегаватт бўлиб, йилига ўр-
тача 5,6 миллиард киловатт/
соат электр энергия ишлаб 
чиқарилади. Сув омбори эса 
5,4 миллиард кубометр бўли-
ши кўзда тутилган. Лойиҳани 
2025 йил охиригача якунлаш 
режаланган.

Эслатиб ўтамиз, 2023 йил 
бошида мазкур уч давлат 
энергетика вазирлари Қам-
барота “ГЭС-1” ни қуриш ва 
фойдаланиш лойиҳасини 
амалга ошириш бўйича “йўл 
харитаси”ни имзолаган эди.

24.kz.

ЯНГИ МАҚСАД, ЯНГИ РЕЖАЛАР

Танлов дастури Сатбаев 
университетида университет 
ходимларининг ўзига хос усул-
лардан фойдаланган ҳолда иш-
лаб чиқилган. Ташкилотчилар 
томонидан қизиқарли, бой ма-
даний-кўнгилочар дастур ҳам 
тайёрланди.

Универсиада Жамбил вилоя-
тидаги энг сўлим жойлардан 
бири – Кичик Қоратов тизмаси 
этагида жойлашган Сатбаев 
университети полигонида ўт-
моқда. Бу жойда Ер шакллани-
шининг турли даврларига оид 
кўплаб геологик қолдиқлар юза-
га чиқиб, уни ноёб табиий ўқув 
қуроли ва геологик тадқиқотлар 
учун қулай жойга айлантирган.

Тадбирнинг очилиш маро-
симида сўзга чиққан Саноат ва 
қурилиш вазирлиги қўмита раи-
си Ерлан Акбаров Қозоғистонда 
палеонтология, минералогия 
ва кристаллография бўйича 

янги ихтисосликларнинг пайдо 
бўлаётгани ва улар давлат да-
ражасида ер қаърини геологик 
ўрганиш билан шуғулланишини 
маълум қилди. 

Тадбирда Қозоғистон геолог-
лари тўлақонли миллий геоло-
гия хизматини ташкил этишни 
устувор мақсадлар қаторига ки-
ритиш зарурлиги тилга олинди. 
Бунда, албатта, хорижий дав-
латлар тажрибаси қўл келади. 

 – Универсиадани ўтказиш-
дан кўзланган мақсад геолог-
ларнинг янги авлодини тайёр-
лашдир. Бу Қозоғистон учун 
нефть даврининг тугаши ша-
роитида муҳим аҳамиятга эга. 
Ўзимизда ишлаб чиқаришни 
ривожлантириш учун ноёб ер 
металлари конларини қиди-
риш муҳим, – деди Геология ва 
нефть-кимё институти директо-
ри Асқар Сиздиқов.              

      24.kz.

“ЖАНУБИЙ 
ҚОЗОҒИСТОН” –

ДОНО ДЎСТИНГИЗ, 
ҲАМКОРИНГИЗ!

Қадрли муштарий!
2024 йилнинг иккинчи ярим йил-

лигига даврий нашрларга обуна 
қизғин давом этмоқда. 

Мустақиллик билан тенгдош 
миллат минбари ва овози, фахри 
саналмиш “Жанубий Қозоғистон” га-
зетаси омма ва давлат ўртасидаги 
олтин кўприк – доно маслаҳатгўй 
вазифасини ҳалол ва виждонан бажармоқда.

Ҳамиша шундай бўлиб қолади. Маънавий жиҳатдан юк-
салиб, баркамоллик сари интилишни истасангиз, вилоят 
янгиликларидан воқиф бўлмоқни ихтиёр айлаб, оламшумул 
воқеалардан бехабар қолмай десангиз, ҳеч иккиланмай 
суюкли «Жанубий Қозоғистон» рўзномасига обуна бўлинг.

Туркистон вилоятининг «Жанубий Қозоғистон» ижти-
моий-сиёсий газетаси таҳририятидаги рақобатбардош, 
изланувчан жамоа доим сизларнинг орзуингиздаги жиҳат-
ларга эътибор қаратишга, маънавий хизмат кўрсатишга 
шай.

 � Обуна–2024

моқда

НАШР КЎРСАТКИЧИ: 65466

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

Саврон тумани, Чўр-
ноқ қишлоғидаги “Сат-
тар” спорт мажмуаси-
да қозоқ кураши бўйича 
“Қазақстан барысы” рес-
публика турнирининг вилоят 
саралаш мусобақаси ўтди. 

Миллий спортни ривожлан-
тиришга йўналтирилган вилоят 
“Түркістан барысы” турнирининг 
очилиш маросимида вилоят жис-
моний тарбия ва спорт бошқар-
маси раҳбари Қанат Жўлдиқа-
раев, Саврон тумани ҳокимининг 
ўринбосари Ербўл Жанғазиев 
сўзга чиқ иб, полвонларга омад 
тилади.

Мусобақада шаҳар ва туман-

лардан 25 нафар полвон куч 
синашди. Елкаси ерга тегмаган 
туркистонлик полвон – Бибарис 
Абдиғани “Түркістан барысы” 
турнирининг ғолиби бўлди. Чор-
даралик Қайсар Шамшидинов 
иккинчи ўринни, савронлик Ерке-
ғали Қуандиқ эса учинчи ўринни 
эгаллади. 

Вилоят ҳокимининг 
матбуот хизмати. 

Сайтда белгиланган нархда:
- Бир қўйнинг нархи – 75 минг 

тенге;
- Қорамолнинг нархи – 490 

минг тенге.
Шунингдек, сайт орқали қур-

бонлик гўштини олиш учун сўров 
жўнатиш мумкин.

“Интернет орқали қурбонлик 
қилмоқчи бўлганлар молни тан-
лаб, пулни Kaspi QR орқали ўтка-
зишлари мумкин. Қўй ва эчкини 

бир киши, қорамол ва туяни бир 
ёки етти киши бирга қурбонлик 
қилиши мумкин. Агар буюртман-
гиз муваффақиятли бажарилса, 
мобил телефонингизга SMS-
хабар келади”, дейилади диний 
бошқарма хабарида.

Қурбонликдан сўнг унинг фото 
ва видео ҳисоботи мижоз томо-
нидан кўрсатилган рақамга жўна-
тилади.

              24.kz.

ОНЛАЙН ҚУРБОНЛИК  САЙТИ ИШГА ТУШИРИЛДИ
Қозоғистон мусулмонлари диний бошқармаси онлайн қур-

бонлик қилиш имконини берувчи qurban2024.kz сайти ишга 
туширилганини эълон қилди.

Сиёсат ва иқтисодиёт

� Вилоят ҳокимининг матбуот хизмати хабар қилади: 

Аввал хабар қилганимиз-
дек, 270 минг гектар май-
донда олиб борилган дезин-
секция тадбирларидан сўнг 
минтақада 60 минг гектар-
дан зиёд майдонда янгидан 
тарқалган ҳудуд аниқланган 
эди.

Ҳозирги кунда Арис, Са-
риоғоч, Келес, Ўрдабоши 

ва Чордара туманларида 
қўшимча дезинсекция тад-
бирлари олиб борилмоқда. 
55 минг гектарда дорилаш 
ишлари якунланди. Мева-
сабзавот етиштирилаётган 
майдонларда зараркунан-
даларга қарши курашга 73та 
техника ва 4та самолёт са-
фарбар қилинган. 

Қабул қилинган тадбир-
лар натижасида бугунги кун-
га қадар зарарланган экин 
майдонлари аниқланмади.  
Қишлоқ хўжалиги вазири-
нинг топшириғига кўра, тад-
бирларни назорат қилиш 
учун унинг ўринбосари Ер-
мек Кенжеханули ва давлат 
инспекцияси қўмитаси раиси 
Дархан Абдикаримов ви-
лоятимизга хизмат сафари 
билан ташриф буюрган, уш-
бу тадбирлар вазирлик нинг 
доимий назоратида.

Вилоятнинг сармоявий му-
ҳитини яхшилаш мақсадида 
Жанубий Корея давлати би-
лан музокаралар юритилиб, 
қатор лойиҳаларни амалга 
ошириш режаланмоқда. 

Вилоят ҳокими Дархан Сати-
балди Астана шаҳрида Кореянинг 
"Вусонг" таълим жамғармаси раи-
си Ким Джон Хён билан шахсан уч-
рашиб, музокаралар олиб борди. 
Таълим йўналишида муносабат-
ларни ривожлантириш мақсадида 
ташкил этилган учрашувда Тур-

кистон шаҳрида ахборот техно-
логиялари соҳасида “Қозоғистон 
– Вусонг университети”ни ташкил 
этиш тўғрисидаги шартнома муҳо-
кама қилинди. 

Мақсад – юртимизда Давлат 
раҳбари Қ. Тўқаев таълим сифати-
ни яхшилаш мақсадида жаҳондаги 
илғор олий таълим муассасала-
рининг филиалларини очиш бора-
сидаги топшириғининг ижросини 
таъминлаш. Бу, аввало, малака-
ли мутахассисларни тайёрлаш, 
юқори технологияларни ўзлаш-
тиришга имкон беради. Янги илм 

масканининг инновациялар ва 
илғор технологиялар марказига 
айланиши аниқ.

Янги ОТМ лойиҳаси Туркистон 
минтақасининг тараққиётида му-
ҳим қадам бўлади.

Филиал Туркистон шаҳридаги 
ОТМлардан бирининг базасида 
жойлашади.

Олий ўқув юртини очиш тўғри-
сидаги шартномага 2024 йил фев-
раль ойи бошида Вусонг универ-
ситети делегациясининг Қозоғис-
тонга сафари чоғида эришилди.

ҚОЗОҚ-КОРЕЯ ҚЎШМА
ОЛИЙ ЎҚУВ ЮРТИ

ЧИГИРТКАГА ҚАРШИ
КУРАШ ДАВОМ ЭТМОҚДА
Қишлоқ хўжалиги вазири Айдарбек Сапаров хизмат 

сафари билан Туркистон вилоятига ташриф буюриб, 
чигирткага қарши кимёвий ишлов бериш ишлари би-
лан танишди.

Тур к ис то н д а г и “Бую к 
Дашт эли” марказида “Эт-
нослараро муҳитда тўқна-
шув ҳолатларининг олдини 
олиш масалаларига бағиш-
ланган уч кунлик семинар-
тренинг ўтмоқда.

Вилоят ижтимоий тараққиёт 
бошқармасининг “Жамоат то-
тувлиги” ДКК томонидан таш-
кил этилган семинар-тренингда 
туман, шаҳар прокурорлари, 
ҚР миллий хавфсизлик қўми-
тасининг Туркистон вилояти 
бўйича департаменти бўлимла-
ри раҳбарлари, туман, шаҳар 
ҳокимлари, полиция бўлим-

ларининг раҳбарлари, вилоят 
прокурорининг катта ёрдамчи-
си – гуруҳ раҳбари Ербўл Тур-
синбаев, шунингдек, туман, 
шаҳар прокурорлари иштирок 
этмоқда. Мазкур тадбирни ви-
лоят ҳокимининг ўринбосари 
Бейсенбай Тажибаев олиб бор-
ди.

У ўз сўзида тараққий эт-
ган мамлакатларда медиация 
институтига алоҳида эъти-
бор қаратилаётгани, бу бора-
да минтақада этномедиация 
хизматини жадаллаштиришда 
тизимли ишлар амалга ошири-
лаётганини таъкидлади.

Семинарда таъкидлангани-
дек, бугунги кунда Туркистон 
вилояти ҚХА қошида ташкил 
этилган Медиация кенгаши 
таркибида 19 нафар аъзо бор 
ҳамда 56 нафар касбий ва 
ижтимоий медиатор фаолият 
юритмоқда. Ўтган йили минта-
қада этнос вакиллари иштиро-
кида 192та ҳодиса юз берган 
бўлса, унинг 156таси медиация 
йўли билан ижобий ҳал этил-
ган.

Жорий йил бошидан 41 ҳо-
диса рўйхатга олиниб, унинг 
28таси медиация тартибида 
ижобий ҳал этилди.

ЭТНОМЕДИАЦИЯ РИВОЖЛАНАДИ

4 соат давом этган танлов-
ни кузатган ижтимоий тармоқ 
фойдаланувчилари ижобий 
фикр қолдириб, ҳамкасбла-
рига муваффақият тилаган. 
Бирорта ҳам салбий фикр 
билдирилмади.

“Суҳбат” босқичида 26та 
таълим муассасасидан 29 
нафар номзод иштирок этиб, 

таълим соҳасига доир турли 
йўналишдаги саволларга жа-
воб берди. Танлов комиссияси 
ишининг очиқлигини таъмин-
лаш мақсадида бир назоратчи 
жараённи охиригача кузатиб 
борди.

 Комиссия аъзолари овоз 
бериш орқали вилоят таълим 
бошқармаси раҳбари ўрин-

босари Жандўс Саттарулини 
танловнинг раиси этиб сайла-
ди. Бу ҳам бевосита эфирда 
олиб борилди. Комиссия аъ-
золари уюшган жиноятчилик 
хатар ларининг олдини олиш 
мақсадида танлов комиссия-
сининг таркибига мунтазам 
ўзгаришлар киритиб туради.

БЕВОСИТА
ЭФИРДАГИ СУҲБАТ

Депутат Алмас Салимов ви-
лоят иқтисодиёти тараққиётига 
салмоқли ҳисса қўшаётган та-
шаббускор ташкилотчидир.

У Президент Мактублари-
да белгиланган вазифаларни 
аҳоли ўртасида тарғиб қилиш, 
давлат сиёсатини илгари су-
риш, ёшларни ватанпарварлик 
руҳида тарбиялашдан ташқари, 
минтақанинг ижтимоий-иқтисо-
дий тараққиётига улкан ҳисса 
қўшмоқда.

Сариоғоч туманидаги Жа-
натурмис қишлоғи кўчаларини 
таъмирлашда иштирок этди. У 
«Жиззах-Гагарин-Жетисай-Са-
риоғоч-Жібек жолы» Республи-
ка аҳамиятига молик автома-
гистрал бўйидаги аҳоли ман-
зилларини ободонлаштиришда 
мутасадди ташкилотларга ёр-
дам кўрсатди. Соғлом турмуш 
тарзини тарғиб қилиш мақса-
дида ёшлар ўртасида туман ва 
вилоят спорт мусобақаларига 
ҳомийлик қилади.

Депутат Жанабай Ағабеков 
2016 йилдан буён шимолга 
кўчиш тадбирларида иштирок 
этмоқда. Бугунги кунга қадар 
3000га яқин оила Шимолий Қо-
зоғистон вилоятига кўчирилди, 
халқ ноиби уларни уй-жой ва иш 

билан таъминлаш устида бош 
қотирмоқда.

Нуржан Аширов Қазиғурт 
туманида ўйингоҳ, йўл ва мак-
таб қурилишида фаол иштирок 
этмоқда. У ўз ҳисобидан уруш 
ва меҳнат фахрийлари, нафа-
қадорлар, кам таъминланган 
оилалар, бева ва етим бола-
ларга мунтазам равишда мод-
дий ёрдам кўрсатиб келмоқда. 
Бундан ташқари, у ўз ҳисобидан 
Шарбулоқ қишлоғида масжид 
барпо этди.

Халқ депутати Бахит Ба-
симбек кўплаб эзгу ишларнинг 

ташаббускори сифатида та-
нилган. Хусусан, у сув тошқини 
содир бўлган минтақаларга 
инсонпарварлик ёрдамини кўр-
сатишга ҳисса қўшди. Кам таъ-
минланган оилаларга моддий 
ёрдам кўрсатиб келмоқда.

Сайдирасулхон Эралиев 
Сайрам туманининг Қорабулоқ 
қишлоғида трансформатор ўр-
натди, маданият уйи лойиҳа-
сини ишлаб чиқишга ҳомийлик 
қилди. Шунингдек, халқ ноиби 
кам таъминланган оилаларга 
мунтазам равишда ёрдам бе-
риб туради.

Туркистон вилоят маслаҳати.

ҚР маслаҳатларига – 30 йил

ДЕПУТАТЛАРНИНГ 
ХАЙРЛИ ИШЛАРИ

Бу сафар вилоят маслаҳа-
ти депутатлари А. Салимов, 
Ж. Ағабеков, Н. Аширов, С. 
Эралиев ҳамда Б. Басимбек-
ларнинг хайрли ишларига 
тўхталамиз.

Таълим муассасаларининг би-
ринчи раҳбарлари лавозимига 
“Суҳбат” босқичи бевосита эфирда 
ўтди. Вилоят ҳокими Дархан Сати-
балдининг таълим тизимида уюш-
ган жиноятчилик хатарларининг ол-
дини олишга қаратилган ташаббуси 
ўз самарасини бермоқда.

Ёз – ўтмоқда соз!

Маънавият ва маърифат

Саврон тумани, Учқайиқ 
қишлоқ округи таркибидаги 
Така қишлоғида 102 йил умр 
кўрган УВУ фахрийси, кўплаб 
ҳарбий мукофотлар, хусу-
сан, “Шуҳрат” ордени билан 
тақдирланган Ҳайдар ота ва 

Сафура аянинг фарзанди – 
Дадахон Ҳайдар ўғли (1950 
йили туғилган) оламдан ўтди. 

Узоқ йиллар жамоа хўжа-
лигида механизатор, ҳайдов-
чи сифатида меҳнат қилди. 
Бошланғич синф муалли-

маси Махсума Исмоилова 
билан оила қурди. Улар муш-
тарак ҳаёти давомида қобил 
фарзандлар Алихон, Доно, 
Башорат, Шаҳноза, Ҳасан-
Ҳусанларни тарбиялаб, воя-
га етказишди. 

Улар Алмати, Шимкент, 
Туркистон шаҳри ҳамда Сав-
рон туманида турли жабҳа-
ларда меҳнат қилишмоқда. 
Невара-эваралар оила ишон-
чи ва қувончи. Така қишлоқ 
ўзбек этномаданият бирлаш-
маси раиси Абдулла Расу-
лов билан ушбу хонадонга 
ташриф буюриб, мақолалар 
тайёрлаганмиз. 

Оила соҳиби, фаол обуна-
чимиз Дадахон Ҳайдар ўғли-
нинг охирати обод бўлсин!

 Ш. МАДАЛИЕВ.

«Жанубий Қозоғистон» вилоят ижтимоий-
сиёсий газетаси таҳририяти узоқ йиллар мао-
риф соҳасида фаолият юритган обуначимиз, 
Туркистон шаҳридаги Н. Тўреқулов номли мак-
табга директорлик қилган фахрий устоз 

 Фозил Азизхон ўғли ИБРОҲИМОВ-
нинг вафоти муносабати билан марҳумнинг ои-
ла аъзолари ва ёру биродарларига ҳамдардлик 
билдириб, таъзия изҳор қилади. 

«Жанубий Қозоғистон» вилоят ижтимоий-сиёсий 
газетаси таҳририяти Туркистон шаҳри ва Саврон ту-
манидаги фаол обуначиларимиз Баҳодир Ирисме-
тов ҳамда Ҳуррият Абутолиповларга поччаси, Мир-
захон Адҳамов ҳамда Қодир Аҳмедовларга қуда-
си, Абдулла Расуловга жияни – меҳнат фахрийси 

Дадахон ҲАЙДАР ўғли-
нинг вафоти муносабати билан ҳамдардлик билди-
риб, таъзия изҳор қилади. 

Ўтганларнинг охирати обод бўлсин! 

Қайтыс болу туралы анықтама негізінде 
марқұм Халкулов Юлдашбек Эргешовичтың 
(14.12.2023 жылы қайтыс болды, қайтыс болу 
туралы актілерді тіркеу кітабында 14 .12.2023 
жылы N20-987-23-0000433 санымен тіркелді) 
дүние-мүлкіне Сайрам ауданы, Қарабулақ ауы-
лы, Т. Рустемов көшесі, 36-үй мекенжайы бо-
йынша орналасқан нотариус Абдишукиров Али-
шер Абдиманнатовичте мұрагерлік ашылды.

Қайтыс болу туралы анықтама негізінде 
марқұм Юлдашев Сардор Алимжановичтың 
(11.07.2020 жылы қайтыс болды, қайтыс болу 
туралы актілерді тіркеу кітабында 21.07.2020 
жылы тіркелді) дүние-мүлкіне Сайрам ауданы, 
Қарабулақ ауылы, Т. Рустемов көшесі, 36-үй 
мекенжайы бойынша орналасқан нотариус Аб-
дишукирова Сайяра Абдиманнатовнада мұра-
герлік ашылды.

МҰРАГЕРЛІК АШЫЛДЫ

Қуръонда: кимда-ким Аллоҳнинг 
белгиларини улуғлаган бўлса, 
гумонсиз тақволикдир, деган. Бу 
байрам Яратганга яқинлашти-
радиган ибодат ҳамдир. Қурбон 
ҳайити байрами қурбонлик чалиш 
билан бевосита боғлиқ. Қурбонлик 
келтириш Одам атодан бошланиб, 
Иброҳим пайғамбарнинг йўли си-
фатида шаклланган. 

Қуръони каримда уларга Одам 
(а.с.) икки ўғлининг воқеасини 
ўқиб берди. “Шу вақтда икки ўғли 
Аллоҳга яқинлашиш учун қурбон-
лик чалган эди. Бири қабул қилиб, 
иккинчиси қабул қилинмаган эди. 
Қабул бўлмагани, албатта, мен се-
ни ўлдираман, деди. Аллоҳ шаксиз 
тақволарнинг қурбонлигини қабул 
қилади, деди. Сен менга чин дил-
дан қўл чўзсанг, мен сени ўлдириш 
учун қўл чўзмайман. Гумонсиз мен 
одамларнинг роббиси Аллоҳдан 
қўрқаман”, деди. Қурбонликнинг 
қабул бўлиши учун тақволик зарур-
лигини кўрсатиб берди. 

Динимиз тарихида Иброҳим би-
лан унинг ўғли Исмоилнинг бу ибо-
датни бажаришдаги олинадиган 
сабоғи ҳам бошқача. Бу воқеани 
эшитганда ота билан бола ҳара-
катларидан қувват оладиганли-
гимиз рост. Бу воқеада ота билан 
ўғли синовдан ўтади. Ёш Исмоил-

нинг роббисига ҳақиқий эътиқоди, 
сидқидилдан бўйсуниши барчага 
ибрат. “Отажон, ҳеч тортинмай 
ҳақ Таолонинг буйруғини бажа-
ринг. Мен сабр қиламан, таваккал 
этинг”, дейишида ҳикмат мўл. Ал-
батта, тақволик билан ихлос му-
жассамлиги. Синовдан суринмай 
ўтиш ҳикояси ҳақиқий илоҳий таъ-
лимдир. Шундай экан, қурбонлик 
келтиришдаги бизнинг ниятимиз 
билан мақсадимиз Аллоҳнинг ро-
зилигини олиш бўлмоғи керак. 

Қуръони каримда: “Унутманг-
лар! Қурбонликнинг гўшти ҳам, 
қони ҳам ҳеч қачон Аллоҳга ет-
майди. Унга етадиган нарса фақат 
қалбимиздаги тақволик”, дейи-
лади. Аллоҳнинг элчиси (с.а.в.) 
Мадинага келгандан кейин ҳижрий 
икки йили юклатилди. Шу йиллари 
қурбонлик келтириш вожиб бўлди. 
Қуръони каримда “Ўзингизга ризқ 
қилиб берилган молларингдан 
маълум кунларда Аллоҳнинг но-
мини айтиб, қурбонлик келтиринг. 
Роббингиз учун намоз ўқиб, яна  
қурбонлик келтиринг”, деб амр қи-
линган. Буйруқни самимий ихлос 
билан бажариш Аллоҳнинг рози-
лигини олиш, охиратда юзи ёруғ 
бўлиш кўп савобга доҳилдир. 

Яна бир ҳадисда саҳобалар 
Пайғамбаримиз(с.а.в.)га: 

– Эй Аллоҳнинг элчиси, қурбон-
лик нима, – деб сўроқ қўйди.

– Қурбонлик Иброҳим (а.с.) бо-
боларинг суннати, – деди.

Ундан бизга қандай савоб бор?
Ҳар бир жуннинг қилича савоб 

оласизлар деган.
Қурбон деган сўз араб тилида 

яқинлашиш деганни билдиради. 
Вақтида (Аллоҳ розилигига) яқин-
лашиш нияти билан маълум мол-
нинг турини бўғизлаш деган (уч 
кунда). Қурбонлик ҳайит намози-
дан сўнг уч кун давомида амалга 
оширилади. Қурбонлик келтириш-
нинг вақти ҳақида Пайғамбаримиз 
(с.а.в.): “Бизнинг шу кунда бажара-
диган ишимиз намоз ўқиш, қурбон-
лик келтириш. Ким шундай қилса, 
суннатимизга эргашгани. Кимда-
ким ундан аввал қурбонлик келти-
радиган бўлса илгариги сўйилган 
гўштдан фарқи йўқ. Бу қурбонлик 
йўлига ўтмайди”.

Пайғамбаримиз (с.а.в.) қурбон-
лик чалишга шароити йўқ одам-
ларнинг номидан ҳам мол сўяр 
эди. Унга дуч келган мол тўғри 
келмайди. Қурбонликка қўй, эчки, 
сигир, туя яроқли. Қўй билан эчки 
бир яшар бўлиши керак. Олти ой-
лик қўзи катта бўлса яроқли. Эчки 
бир яшар бўлиши керак. Сигир 
икки яшар, туя беш яшар бўлса, 

қурбонликка ярайди. Қурбонликка 
чалинадиган мол хасталикдан 
ҳоли, мучалари тўлиқ бўлиши 
керак. Қурбонликка келтирилган 
молнинг гўштини уч бўлакка бўлиб 
тарқатиш мустажоб. Бир қисми қа-
риндош-уруғлар, қўни-қўшниларга, 
иккинчи қисми мискин, муҳтожлар-
га, учинчиси ўз оиласига тегишли. 
Агар ният бўлса, қурбонлик мол 
гўштининг ҳаммасини камбағал 
мискинларга тарқатиш мумкин. 

Аллоҳ Таоло Қуръони каримда 
қурбонлик гўшти тўғрисида шун-
дай деган. “Қурбонлик гўштини ўз-
ларинг еб, яна мискинларга тарқа-
тинглар”, деган. Иброҳим (а.с.) бо-
бомиздан муқаддас анъана бўлиб 
келаётган қурбонликларимизни 
Аллоҳ Таоло ўз даргоҳида қабул 
қилгай. Қурбон ҳайит байрамингиз 
муборак бўлсин! 

Жумадулла АБЕНОВ,
Туркистон вилоятининг 

ибратли фуқароси. 

 Ҳидоят сари ЎРТА ОСИЁ 
МАМЛАКАТЛАРИДА 
ДИН ВА МАДАНИЯТ 

Филология фанлари доктори, профессор 
И. Жеменейнинг гапларига қараганда, «Қозоқ 
тарихини теран ўрганиш ва ҳақиқатини билиш 
учун туркий олам тарихидан воқиф бўлиш 
керак. Туркий халқларнинг умумий тарихини 
Ислом динигача ва Ислом динидан кейинги 
Ўрта асрлар даврига бўлиб ўрганиш мақсад-
га мувофиқ. Ёзма манбаларга кўра, туркий 
халқларнинг умумий тарихи ва маданияти 
милоддан аввалги VI-V асрлардан бошланиб, 
VIII асргача бўлган оралиқда «Турон» деб 
номланган. VIII-XV асрлар оралиғидаги Ўрта 
асрлар даврида у «Туркистон» деган номга 
эга бўлган. Туркийлар ХIV-XV асрларда мил-
лат-улусга бўлиниб, бир-биридан ажралиб 
чиқа бошлаганига қарамай, «Туркистон» номи 
Совет Иттифоқи ташкил этилиб, бугунги «Ўрта 
Осиё» номини олгунига қадар аталиб келди».

Ислом дини Ўрта Осиёга VII асрдан бошлаб 
кириб келган. Албатта, дастлабки йилларда катта 
урушлар бўлганлиги маълум. Аммо шундан кейин 
Ислом дини тинч йўл билан тарқала бошлади. 
Ўшандан буён туркий даштларда Ислом дини ва 
маданияти жадал ривожланди. Ислом маданияти 
бир неча йўналишда тараққий этди. Улардан бири 
Ўрта Осиё даштларида гумбазли мақбара ва мас-
жидларнинг пайдо бўлиши.

Ўрта Осиё мамлакатларидаги энг кўҳна мадра-
салардан бири Бухоро шаҳридаги Кўкалдош мад-
расаси. Унда қозоқ даштларидаги не-не азизлар 
ва авлиёларга таълим-тарбия берган илм-фан 
маркази жойлашган эди. Бу мадрасада ўз вақти-
да машҳур «Көмекей Əулие», ҳокимлик тизгинини 
ушлаган аждодимиз Бухар жиров таҳсил олгани, 
ундан ташқари яна кўплаб тарихий шахслари-
миз ўқиб, тарбиялангани халқ хотирасида ҳамон 
сақланиб келинади. Бу борада Машҳур Жусип 
Кўпейули: «Кўкалдошда таълим олган киши ё бой 
бўлади, ё авлиё, ёки имом бўлади, оддий одам 
бўлиб чиқмайди», деган экан. Бир вақтлар қозоқ 
даштида мулла бўлиб, мадрасалар фаолиятини 
таъминлаган кўплаб эшонлар ўша Кўкалдошда 
таълим олган. Ушбу таълим муассасаларидан 
бири Қарноқ мадрасаси эди. Тарихий маълумот-
ларга кўра, Қарноқ шаҳрида 22та мадраса бўл-
ган. Шу мадрасаларда Кенесари хоннинг укаси 
Науризбай батир, шунингдек, тўралар авлодининг 
элчилик хизматига тайёрланадиган шогирдлар 
таҳсил олган. Ушбу мадрасаларнинг яхши сақла-
ниб қолгани – Шоммат ота мадрасаси. Ҳозирги 
кунда у музей сифатида фаолият юритмоқда.

Қозоғистон ҳудудида Саврон қалъаси каби ях-
ши сақланган ўрта асрларга оид шаҳар йўқ. Унинг 
мустаҳкам қўрғонлари сизни тарихнинг қаърига 
бошлайди, ўрта асрлар оламига саёҳат қилдира-
ди. Савроннинг асосий диққатга сазовор жойла-
ридан бири – бу тебратувчи минораси.

Бир вақтлар Савроннинг тебратувчи минора-
си дунёнинг 37 мўъжизасидан бири сифатида 
эътироф этилган. Тебратувчи минора деганимиз 
– Байдулла хон мадрасасининг қўш минораси. 
Ушбу эгизак минора афсонага айланган, меъ-
морчиликнинг илғор намунасини намойиш этган, 
ажиб ва сирли минорадир.

Эгизак миноралардан бирининг томига чиқсан-
гиз, у ҳаво оқими билан тебранаётганини сезасиз 
ва иккинчи минорага жуда яқинлашаётгандек тую-
лади гўё. Уларда одамлар ўтирса, худди ёнма-ён 
ўтиргандек ва бир-бирларига қўл бериб салом-
лашадигандек даражада яқинлик сезишади. Бир 
вақтлар узоқ ва яқин мамлакатлардан ташриф 
буюрган саёҳатчилар ва шаҳар аҳолисини лол 
қолдирган ажойиб тебранувчи миноранинг си-
рини ҳали ҳам тадқиқотчилар аниқлай олмаган. 
Мўъжизавий минора қайси муҳандислик усулла-
рида барпо этилгани, қайси уста томонидан қу-
рилгани ҳалигача сирлигича қолмоқда.

Ўрта асрларда Ислом динининг тараққий эти-
шига туркий мусулмон алломалари, хусусан, 
адабиёт соҳасида, беқиёс ҳисса қўшдилар. Бу 
олимларнинг асарларини 3 гуруҳга бўлиш мум-
кин. Улар ўз асарларини араб, форс ва қадимги 
туркий тилларда ёзиб қолдирганлар. Улар ичида, 
A. Яссавийнинг ўрнини алоҳида таъкидлаш жоиз. 
«Девони Ҳикмат» асари ўз вақтида Болқондан 
Қашқаргача бўлган маконда кенг тарғиб қилинган. 
Абу Наср ал-Форобий асарлари эса Ислом фал-
сафасининг асосий саҳифалари ҳисобланади.

Ўрта асрлар – Ислом динининг Уйғониш даври-
дир. Кўплаб буюк асарлар ёзилган давр. Қадимги 
Туркистон замини эса бу тараққиётдан четда қол-
мади, албатта. Ҳали ҳам ўз ўрнини топажак.

Қ. ҚЎСМАХАНОВ,
Туркистон вилояти диний ишлар 

бошқармаси «Диний масалаларни 
тадқиқот қилиш маркази»

 ДККнинг мутахассис-илоҳиётчиси.

 Ёднома 

УМР ЎТМОҚДАДУР

Қурбон ҳайити – муборак байрам
Пайғамбаримиз (с.а.в.) Мадинага келганда аҳолининг иккита байрами бор эди. Икки олам 

сарвари пайғамбаримиз (с.а.в.): “Аллоҳ Таоло шу икки кунни сизларга муборак байрамга ал-
маштирди. Бири Рамазон ҳайити, иккинчиси Қурбон ҳайити”, деди. Шу кунни нишонлаш ҳадис-
да ҳам баён этилган. Байрам одамлар орасини яқинлаштириб, қариндошларининг, биродарлик 
ришталарини мустаҳкамлайдиган улуғ байрам. Қурбон ҳайити мамлакат миқёсида нишонлана-
ди. 

Болалар оромгоҳининг очилиш маросимида иштирок 
этган Кентов шаҳри ҳокимининг ўринбосари Ғалимжан Тў-
лепов қарноқликларни табриклаб, болаларга ёзги таътилни 
мароқли ўтказишларини тилади.

ТАЪТИЛ МАРОҚЛИ ЎТАДИ
Қарноқ қишлоғида «URKER» ёзги соғломлаштириш 

лагери фойдаланишга топширилди. Лойиҳа қиймати 400 
млн. тенгени ташкил этадиган мажмуада 60га яқин одам 
иш билан таъминланади.

– Ёзги таътилда ушбу лагернинг ишга туширилиши биз 
учун ҳам, болаларимиз учун ҳам қувонарли ҳолат. Энди 
болаларимиз таътилда вақтларини ота-онасидан йироқ-
лашмай, яқин атрофдаги табиати сўлим лагерда ўтказади. 
Болалар учун бу ерда ҳордиқ чиқаришдан ташқари, соғли-
гини мустаҳкамлаш имконияти ҳам мавжуд. Шундай хайрли 
ишлар ташаббускори бўлган фуқароларга миннатдорчилик 
билдирамиз, – деди шаҳар ҳокимининг ўринбосари.

«URKER» ёзги соғломлаштириш лагерида 450 нафар бо-
ла уч ой давомида мароқли ҳордиқ чиқаради .

Вилоят ҳокимининг матбуот хизмати.

Жетисай тумани 
Атамекен овулида-
ги “Павел” деҳқон 
х ў ж а л и г и  т а с а р -
руфидаги 9 гектар 
майдонда 20 йилдан 
буён полиз маҳсу-
лотлари етиштир-
моқда. Жорий йилда 
тарвузнинг алоҳи-
да парвариш талаб 
қиладиган “Викто-
рия” навини апрель 
ойининг бошларида 
эккан. 

ЖЕТИСАЙ ТАРВУЗЛАРИ – 
РОССИЯГА 

– Дастлабки пишган тарвузларни 
Россияга жўнатяпмиз. Кейинчалик та-
лабга кўра, республикамизнинг бошқа 
минтақаларига жўнатамиз. Жорий йил-
да етиштирилган маҳсулот таннархи 
ҳар йилдагидан ошиб кетди, лекин тар-
вузни 150-170 тенгедан сотмоқдамиз, 
бу сарфланган харажатларни тўлиқ 
қоплайди. Томчилатиб суғоришни тат-
биқ қилганимиз туфайли  сув ва мине-

рал ўғитлардан муаммо бўлмади. Ҳо-
сил ҳам кўнгилдагидек, – деди деҳқон 
хўжалиги раиси Асан Мубинов.

Таъкидлаш жоизки, “Павел” деҳқон 
хўжалигида тарвуздан ташқари бақла-
жон, булғор қалампири, помидор ҳам 
етиштирилади.

Вилоят ҳокимининг 
матбуот хизмати. 

Тулкибош туманида балиқчилик 
билан шуғулланувчи тадбиркорлар 
сони ортиб бормоқда. 

БАЛИҚЧИЛИККА 
ЭЪТИБОР КУЧАЙМОҚДА

Ақбийик қишлоғида жойлашган “Али 
студия” хусусий тадбиркорлик хўжалиги 
айнан ушбу соҳага қизиқиш билдирди. 
Хўжалик аъзолари иккита сунъий ҳовуз-
да 5 мингга яқин гулмоҳи балиғини пар-
варишламоқда.

Келгусида иккинчи ҳовузга зоғора-
балиқ солиш режалаштирилган. Хўжа-
ликнинг умумий майдони бир гектар, 
ҳовузнинг ҳудуди ободонлаштирилиб, 
ташриф буюрувчиларга қулай шароит-
лар яратилмоқда.

Дастлабки маҳсулот куз ойларида со-
тила бошлайди. Тадбиркор, шунингдек, 
балиқ уруғини етиштириш технологияси-
ни ўзлаштиришни ҳам режалаштирган.

“Жанубий Қозоғистон”
 мухбири.

Тулкибош тумани.



№64 (3410), пайшанба, 
13 июнь 2024 йил.
Janubiy.kz4 Инсон ва жамият

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтаарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11400 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
1434. Навбатчи муҳаррир: Хуршид ҚЎЧҚОРОВ.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Кенгга – кенг дунё Меҳнат одамлари

– Мустақилликнинг даст-
лабки оғир йилларида Сай-
рам қишлоғида фақат сиз-
ларнинг сомсахонанглар бў-
ларди... 

– 1999 йиллар мамлака-
тимизда инқироз ҳукмронлик 
қилган давр эди. Иш йўқ, одам-
ларда пул йўқ. Нонга пул топиш 
ҳам қийин эди. Айнан шу йили 
Сайрамнинг “РМЗ” даҳасидаги 
кўп қаватли уйга алоҳида яшаш 
учун кўчиб чиқдик. Турмуш 
ўртоғим Улуғбек Пардабеков 
оила тебратиш учун кўп иш-
ларнинг бошини тутиб кўрган 
эди. Ҳатто, бировларнинг сом-
сасини сотиб ҳам юрди. Шу 
йили уйимизнинг олдида кичик 
тандирхона қурдик ва тадбир-
корлик фаолиятимизни бошлаб 
юбордик.

– Устозингиз ким? 
– Сомсапазликни кўзимиз 

билан кўриб ўрганганимиз учун 
устозимиз йўқ. Шунинг учун бо-
шида кўп қийналганмиз. Гўшт, 
ёғлар, масаллиқларни қарзга 
олардик. Уста бўлмаганимиз 
учун сомсаларнинг аксарияти 
“оқиб” кетарди. Шу ишни йўлга 
қўйгунча, кўп қийинчиликлар 

кўрганмиз. Лекин, хўжайиним 
шу ишга маҳкам ёпишди. Ке-
йинчалик марказдаги тамад-
дихонада ишладик. Раҳматли 
Отабек Жамолов эски Калинин 
номли мактабнинг олдидаги ҳо-
вуз ёнидан жой бергач, ишла-
римиз анча юришиб кетди. “Нур 
Сайрам”, “Ҳамза” бозорларида 
ҳам баракали ишлаб, ўз мижоз-
ларимизга эга бўлдик. 

“Шодимат ота” савдо марка-
зида фаолият юритаётганимиз-
га 10 йил бўлди. 

– Сайрамда ҳозир сомса-
хоналар кўп. Нима учун сиз 
пештлавҳага “№1” деб ёзиб 
қўйгансиз?

– Бировга айтсам, ишонмай-
ди. Буни мижозларимиздан 
бири ишлатиб, биз йўғимизда 
осиб кетган. Биз 5 тенге то-
пайлик, лекин ҳалол топайлик, 
шиорига амал қиламиз. Менга 
турли ҳийлаю, ҳалол бўлмаган 
усулларни таклиф қилишган. 
Лекин биз, гўштни таниш қас-
собдан оламиз. Шу пайтгача 
фақат раҳмат эшитиб келамиз. 
Бу – ҳалолликнинг натижаси, 
деб биламан. 

– Сайрамда “тандир сом-

са”ни биринчилардан бўлиб 
бошлаган турмуш ўртоғингиз 
Улуғбек Пардабеков бевақт 

вафот этгач, барча ишлар 
сизнинг зиммангизга туш-
дими?

– Турмуш ўртоғим ва-
фот этгач, ишдан кўнглим 
совиб кетди. Лекин қай-
нимнинг маслаҳати билан 

бу ишни давом эттирдим. 
Ҳозирги турмуш ўртоғим – 

Олимжон Носиров билан сом-
сапазлик қиляпмиз. 

– Бир кунда қанча сомса 
ёпасизлар?

– Ишни бошлаганимизда 
битта тандир ёпардик. Кўп қа-
ватли уйдагилар харид қилиб 
бўлгач, турмуш ўртоғим қолга-
нини Шимкентдаги марказий 
бозорда сотиб чиқарди. Ҳозир 
тушгача уч тандир ёпамиз, ба-
ракасини берсин. Ўзимизнинг 
мижозларимиз бор, тўй-маъ-
ракаларга буюртма оламан. 
Мижозларимиз сомсанинг пи-
шиш вақтини билишади ва етиб 
келишади. Кунда, кунора олиб 
турадиган ташкилотларга сом-
саларни етказиб берамиз. 

– Президентга сомса ёпиб 
берган экансиз...

– 2000 йилларда ҳокимлик-
дан одамлар келиб, сомсапаз-
лар орасида танлов ўтказган. 
Президентга сомса тайёрлаш 
керак экан. Танловда биз ғолиб 
чиққанмиз. Президент сом-
самиздан тотиб кўрган, деб 
фахрланиб қўямиз. Сайрамга 
ташриф буюрган зиёратчилар, 
саёҳатчилар излаб келиб, оли-
шади. 

Хуршид ҚЎЧҚОРОВ.
Муаллиф суратга олган. 

“ПРЕЗИДЕНТГА СОМСА ЁПГАНМИЗ”
ТУРСУНОЙНИНГ МАШҲУР СОМСАЛАРИ

Сайрамда “Турсуной сом-
сачи”ни танимаган одам 
йўқ. Шу даврда турмуш 
ўртоғи Улуғбек Пар-
дабеков билан қиш-
лоқда биринчилардан 
бўлиб сомсахона оч-
ган эди. Ҳозир ҳам шу 
ишни муваффақият-
ли давом эттираёт-
ган Турсуной Ирисали 
қизи билан суҳбатимиз 
қизиқарли кечди.Қадимий табаррук қа-

дамжолари мавжуд заминда 
нодир табиий бойликлари 
мўл Сўзоқ қишлоғида фао-
лият юритаётган ҳимматли 
тадбиркор, кўп хайрли иш-
лари билан машҳур, “Жану-
бий Қозоғистон” газетаси 
обунасига салмоқли ҳисса 
қўшган ҳамюртимиз Идирис 
Жуманазаров ҳақида қалам 
тебратмоқни ихтиёр айла-
дик. 

Идирис Болтабой ўғли 1959 
йили 5 декабрда Сўзоқ қиш-
лоғида таваллуд топди. Пада-
ри бузруквори Болтабой ота 
Сўзоқда коллежда фаолият 
юритган, қишлоқ хўжалигини 
ривожлантиришга кўп ҳисса 
қўшган фахрий инсон. Воли-
даи муҳтарамаси Манассар 
ая ўн фарзандни вояга етказ-
ган, “Қаҳрамон она” унвонига 
сазовор бўлган пири бадав-
лат онахон.

Идирис Болтабой ўғли Ал-
мати халқ хўжалиги инсти-
тутини бухгалтер-иқтисодчи 
соҳаси бўйича тамомлаган. 
Тумандаги “Казатомпром” кор-

хонасида 18 йил самарали 
меҳнат қилди. Мустақиллик 
йилларида тадбиркорлик би-
лан самарали шуғулланди. 
Ҳалол меҳнати билан яхши 
натижаларга эришди. Сў-

зоқда муҳташам, замонавий 
“ТАРСА” тантаналар саройини 
барпо этиб, ҳамқишлоқларига 
тўй -тадбирларни юксак са-
вияда ўтишлари учун қулай 
шароитлар яратиб берди. 
Ушбу тўйхонада машҳур ҳо-
физ Ортиқ Отажоновнинг кон-
цертини ташкил этгани биз, 
ҳамқишлоқларнинг ёдида. 
Идирис Болтабой ўғли яқинда 
ушбу тўйхонада сиёсий қата-
ғон қурбонлари хотирасига 
худойи тадбирини ўтказди. 
Кам таъминланган, ёрдамга 
муҳтож оилаларга доимий кў-
мак кўрсатмоқда.

Умр йўлдоши, Раушан 
Байғараева билан қобил 
фарзандлар – Темур, Уми-
да, Гулидаларни тарбиялаб, 
невара суйган бахтли оила 
соҳиби. Мустақил Қозоғистон 

равнақига билими, салоҳия-
ти, ҳаётий тажрибаси ҳамда 
тинимсиз меҳнатини сафар-
бар этиб, элда эъзоз топаёт-
ган Идирис Жуманазаровга 
мустаҳкам саломатлик, касбу 
корига барака, оиласига бахт-
саодат тилаймиз.

Муҳаммаджон БОБОЕВ,
Султонбой РЎЗИМАТОВ,
Туркистон вилоятининг 

ибратли фуқаролари.

Тасвирларда: Идирис Бол-
табой ўғли; тадбиркор оила 
даврасида. 

СЎЗОҚНИНГ САРА ФАРЗАНДИ
ЁКИ ЭЛ КОРИГА КАМАРБАСТА ТАДБИРКОР

 – Шаҳмат мусобақалари доимо қизиқарли ўтади, – деди у. 
– Амир Темур даврида Самарқандда, Алишер Навоий даврида 
Ҳиротда шатранж мусобақалари тез-тез ўтказиб турилгани ҳа-
қида кўп манбаларда ўқиганман. Шаҳмат Шарқда дунёга келган.
Тарихда ҳам истеъдодли одамларнинг кўпчилиги шаҳматни 
севгани ҳақида маълумотлар бор. Амир Темур шаҳматга фақат-
гина вақтини хуш ўтказиш воситаси эмас, балки тактик назарий 
билим олиш воситаси сифатида ҳам қараган. Ўзи ҳам ўйнаган, 
атрофидагиларни ҳам бунга рағбатлантирган. Темурийлар са-
ройидаги бу анъана йиллар ўтиб Алишер Навоий даврида ҳам 
давом этган. Бу ҳақда шоир Бобур ҳам ёзган. Спортнинг бу тури 
ақлни чархлайди, диққатни жамлаш қобилиятини ривожлантира-
ди. Тезкор қарор қабул қилиш ҳиссини шакллантиради. Шаҳмат 
доимий диққат-эътиборни талаб қилади. Кичкинагина хато ҳам 
мағлубиятга олиб бориши мумкин. Шаҳмат воситасида болалар 
шахсий масъулиятни ҳис этишни ўрганадилар. Якуний натижа 
учун жавобгарлик фақат шаҳматчининг зиммасида бўлади. Шу-
нингдек, шаҳмат “ҳалол ўйин” туйғусини, рақибга нисбатан ҳур-
матни тарбиялайди

Спорт,  ҳам санъат, ҳам фан сифатида тараққий этаётган 
шаҳмат улкан тарбиявий аҳамиятга ҳам эга. Буни барча спорт 
шинавандалари, ота-оналар ҳам англаб етишса, ёмон бўлмасди. 
Президентимизнинг талаби ҳам шу – спортнинг барча турлари 
оммавийлаштирилиши керак.

Мусобақаларда жамоавий ҳисобда биринчи ўринни “Низом-
хон” ўрта мактаби, 2-3-ўринларни Шимкент шаҳридаги Абай ва 
Ахмет Байтурсинов номли мактаблар эгаллади. 

10-синф ўқувчиси Е. Абибулла, 8-синф ўқувчиси Л. Мушник, 
4-синф ўқувчиси М. Холтоев яхши ўйин кўрсатишди. 

                                                                            С. МИРЗО.

Спорт

ШАҲМАТ – АҚЛ 
ГИМНАСТИКАСИ
Шимент шаҳрида  ақл ва заковат ўйини – шаҳматни  

оммавийлаштириш мақсадида хусусий мактаблар ўр-
тасида мусобақа уюштирилди.  Шаҳматчилар устози, 
халқаро тоифадаги ҳакам Сергей Садовский бу ҳақда ўз 
фикр-мулоҳазалари билан ўртоқлашди.

Мен Тошкентдаги олий 
ўқув юртини тамомлагач, 
кўп йиллар ўзим ўқиган Мир-
зо Улуғбек номли мактабда 
ўқувчиларга биология ва хи-
мия фанидан дарс бердим. 
Фахрий ҳордиқда қадрдон 
мактабимдаги барча тадбир-
ларда фаол иштирок этишга 
ҳаракат қиляпман. 

1994 йили, Қозоғистон мус-
тақиллигининг машаққатли йил-
лари мактабни тамомлаган, 
мен раҳбарлик қилган собиқ 
ўқувчиларим учрашувга таклиф 
қилишди. Ушбу ўзгача учрашув 
азим Тошкент шаҳрида, тадбир-
кор Нодир Расулов ҳомийлиги-
да ўтди. Қозоғистон ва Ўзбекис-
тон давлатлари орасидаги дўс-
тона муносабатларнинг тобора 
мустаҳкамланиши шарофати 
бу. Шогирдларим билан суҳбат 
давомида улар эришган зал-

ворли ютуқларидан воқиф бўл-
дим. Устоз сифатида уларнинг 
камоли мен учун ўта қадрли ва 
аҳамиятли. Кўп таассуротлар 
олдим. Тадбирни ташкил этган 
собиқ ўқувчим Нодир Расуловга 
камина ва собиқ синфдошлари 
самимий миннатдорчилик бил-
диришди. Суюкли нашримиз 
“Жанубий Қозоғистон” газетаси-
да ушбу учрашув ҳақида мақола 
чоп этилишини лозим кўрдим. 

Олим ҚОСИМОВ.

Суратларда: устоз шогирд-
лар даврасида; собиқ синф-
дошлар бош қўшганда. 

“ДИЙДОР ШИРИН”
 УЧРАШУВИ – ТОШКЕНТДА

Ж. Шарипов вилоят марка-
зидаги шифохонада кўп йил-
лардан буён самарали меҳнат 
қилиб, беморларга шифо ула-
шаётган кардиолог Бахтиёр 
Анорбоевга дарддан фориғ 

этганлиги учун газета орқали 
миннатдорчилик билдиришни 
илтимос қилади.

Бунга қадар муштарий, меъ-
мор Саъдулла Содиқов ҳам 
Бахтиёр Анорбоевга дил изҳо-

ри билдирган эди. Телефон ор-
қали мулоқот чоғида шифокор 
Бахтиёр Анорбоев шаҳардаги 
Отатурк номли мактабни, сўнг 
Аҳмад Яссавий номли ХҚТУ-
нинг тиббиёт факультетини 
тамомлагани, айни пайтда ви-
лоят марказидаги шифохонада 
кардиолог бўлиб ишлаётгани-
ни баён этди. 

Ш. МАДАЛИЕВ.

БАХТИЁР ШИФОКОРГА
МИННАТДОРЧИЛИК 

Саврон тумани, Интимақ қишлоқ ўзбек этномада-
ният бирлашмаси раиси Абдуҳамид Умаров таҳри-
риятга ҳамқишлоғи Жўраш Шариповнинг илтимосини 
баён этди.


